
 
Trefniadau ar gyfer Goruchwylio Safonau’r Gymraeg 
Gweithrediad a Chyfrifoldebau 
 
Mae Tîm Cymraeg CGGC yn cynnwys Rheolwr Aelodaeth a’r Gymraeg (sy’n 
gweithredu fel Swyddog y Gymraeg), Swyddog Cymorth Aelodaeth a’r Gymraeg a 
Chyfieithydd. 
 
Y Rheolwr Aelodaeth a’r Gymraeg sy’n goruchwylio cydymffurfiaeth y mudiad â 
Safonau’r Gymraeg a’r Tîm Gweithredol sydd â chyfrifoldeb cyffredinol dros 
gydymffurfiaeth y mudiad â’r Safonau. Caiff adroddiadau eu cyflwyno i Bwyllgor 
Archwilio a Risg a Phwyllgor Pobl a Chydnabyddiaeth Ariannol CGGC, sy’n is-
bwyllgorau o’r Bwrdd Ymddiriedolwyr. 
 
Mae Tîm Cymraeg CGGC yn gweithio gyda thimau ac unigolion ar draws y mudiad i 
sicrhau eu bod yn ymwybodol o ddyletswydd CGGC i gydymffurfio â Safonau'r 
Gymraeg. Mae’r Tîm hefyd yn monitro cydymffurfiaeth â'r Safonau drwy lunio 
gweithdrefnau a dogfennau canllaw, adroddiadau (gan gynnwys yr adroddiad 
blynyddol ar gydymffurfiaeth â'r Safonau), data a chynnal hapwiriadau. 
 
Yn 2024 sefydlwyd Grŵp Cymraeg CGGC. Diben y Grŵp yw datblygu a hyrwyddo 
diwylliant o ddwyieithrwydd o fewn CGGC a sicrhau bod strwythurau a phrosesau ar 
waith i gefnogi'r staff i gydymffurfio â Safonau'r Gymraeg. Mae'r Grŵp yn cynnwys 
cynrychiolydd o bob grŵp (tîm) a chaiff ei gadeirio gan yr Hyrwyddwr Cymraeg ar 
Fwrdd Ymddiriedolwyr CGGC. 
 
Cwynion 

Mae Polisi Cwynion CGGC yn amlinellu sut y gellir gwneud cwyn ynghylch y Gymraeg 
a Safonau'r Gymraeg. Mae'r polisi ar ein gwefan.  
 

Gofynnir i staff roi gwybod i’r Rheolwr Aelodaeth a’r Gymraeg am unrhyw gwynion i 
ddechrau. 
 
Gwybodaeth bellach  
Am ragor o wybodaeth cysylltwch â Kate Gobir, Rheolwr Aelodaeth a’r Gymraeg 
kgobir@wcva.cymru  

